
Святой Владимир жил и правил на рубеже  
X–XI веков. С 970 года он княжил в Нового-
роде; потом до 1015-го, в Киеве, столице Ки-
евской Руси.

Князь Владимир – инициатор Крещения 
Руси, поворотного события для истории на-
шей страны. В 988 году христианство стало 
в Киевской Руси государственной религией. 
Сам бывший язычник, князь Владимир актив-
но распространял новую веру среди славян. 

Со второй половины XIII века причисляет-
ся к лику святых как равноапостольный, так 
как он своей жизнь послужил проповеди Еван-
гелия, распространению христианской веры 
среди людей и просвещал свой народ светом 
Христовым.

День памяти – 15 (28) июля и в Соборах 
Галицких, Псковских, Киевских и Волынских 
святых.

Акафист
святому равноапостольному  

князю Владимиру

Тропарь, глас 4

Уподобился еси купцу, ищущему добраго 
бисера, славнодержавный Владимире, на 

высоте стола седя матере градов, богоспасаемаго 
Киева; испытуя же и посылая к Царскому граду 
уведети православную веру, обрел еси безценный 
бисер, Христа, избравшаго тя, Яко втораго Павла, 
и оттрясшаго слепоту во святей купели душевную 
вкупе и телесную. Темже празднуем твое успение, 
людие твои суще: моли спастися державы твоея 
Российския начальником и множеству владомых.

Кондак, глас 8

Подобствовав великому апостолу Павлу, в сединах, 
всеславне Владимире, вся, яко младенческая 

мудрования, яже о идолех тщания оставль, яко 
муж совершенный, украсился еси Божественнаго 
Крещения багряницею; и ныне Спасу Христу 
в веселии предстоя, моли спастися державы 
Российския начальником и множеству владомых.

Кондак 1

Избранного светильника, тьму идолослужения 
в державе Русской разгнавшаго и светом 

Божественныя веры ю просветившаго, 
восхваляем тя, святый равноапостольный княже 
Владимире: ты же яко выну со дерзновением 
предстояй Царю царствующих, не престай 
моляся о достоянии твоем и твоими молитвами 
сохраняй нас от всяких бед и зол, да со умилением 
благодарственно зовем ти:

Радуйся, Владимире, державы Русския 
просветителю.

Икос 1

Ангелом и человеком Творец, времена и лета 
во Своей власти положивый и судьбы 

государств и народов устрояяй, егда благоизволи 

призвати род русский от тьмы идолослужения 
ко свету истины и правды вечныя, постави 
тя, благоверный княже, благовестителя 
и совершителя сея всеблагия воли Своея. 
Темже, благодаряще Творца и Спаса нашего, 
славословим тя, яко великаго избранника Божия 
нашего ради спасения, с веселием зовуще:

Радуйся, равноапостоле, ко просвещению 
народа русскаго Премудрым Промыслом 
предъизбранный;

радуйся, от первозваннаго апостола на горах 
Киевских прореченный.

Радуйся, преславный сосуде Божественныя 
благодати, державе твоей дарованный;

радуйся, пречудный кореню, из негоже 
на земли нашей произрасте велие древо 
правоверия.

Радуйся, яко тобою Имя Господне во всех 
пределех страны твоей прославляется;

радуйся, яко и твое преславное имя от всех 
родов русских с любовию воспевается.

Радуйся, Владимире, державы Русския 
просветителю.




